ՏԵՂԵԿԱՆՔ
«ՀՀ կառավարության 2018 թվականի դեկտեմբերի 27-ի  N 1515-Ն  որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ

«ՀՀ կառավարության 2018 թվականի դեկտեմբերի 27-ի  N 1515-Ն  որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը նպատակ ունի 2019 թվականի առաջին եռամսյակում մեղմել ոռոգման համակարգի ընկերությունների ֆինանսական ճեղքվածքը, մասնավորապես՝ գարնան նախապատրաստական աշխատանքների իրականացման համար, ինչպես նաև ոռոգման համակարգի ընկերությունների հարկային հաշիվների նկատմամբ հարկային մարմինների կողմից կիրառված հաշվի արգելանքի բացման նպատակով:


Պայմանավորված վերջին տարիների սակավաջուր և չոր եղանակային պայմաններով՝ ոռոգման համակարգում իրականացված մեխանիկական ջրարտադրությունն առաջացրել է  էլեկտրաէներգիայի մեծաքանակ պարտքեր, որոնք մարվել են 2018 թվականի տարեվերջին «Ամերիա բանկ» ՓԲԸ-ից ներգրավված՝ շուրջ 6.941 մլրդ դրամ (մեկ տարվա հաշվարկային տոկոսագումարները ներառյալ) վարկային միջոցների հաշվին (որից՝ ՋՕԸ-երի մասով՝ 5.795 մլրդ դրամ, իսկ «Ջրառ» ՓԲԸ-ի մասով՝ 1.146 մլրդ դրամ: 

2019 թվականի պետական բյուջեով նախատեսված՝ «Աջակցություն ոռոգման համակարգի առողջացմանը», «Ոռոգում-ջրառ իրականացնող կազմակերպություններին ֆինանսական աջակցության տրամադրում»  և «Ոռոգման ծառայություններ մատուցող ընկերություններին  ֆինանսական   աջակցության   տրամադրում»  միջոցառումներով առաջին եռամսյակում նախատեսված 6.538 մլրդ գումարը կուղղվի վերը նշված վարկային պարտավորության հիմնական մասի մարմանը:

Որոշման նախագծով նախատեսվում է 2019 թվականի 1-ին կիսամյակի (2-րդ եռամսյակի) գումարներից 973.0 մլն դրամ գումարը տեղափոխել 1-ին եռամսյակ, որով կկատարվեն հետևյալ վճարումները.

. 29.0 մլն դրամ գումարը ՋՕԸ-երը կուղղեն «Ջրառ» ՓԲԸ-ի հանդեպ ունեցած պարտքի մասնակի վճարմանը (ընդհանուր պարտքը կազմում է շուրջ 2,0 մլրդ դրամ), իսկ վերջինս էլ`  աշխատավարձի գծով ունեցած պարտքի մարմանը, 

. 207 մլն դրամ գումարը կուղղվի հարկային պարտավորությունների վճարմանը (կվերացվի հաշիվների նկատմամբ կիրառված արգելանքը վերացնելու համար)` ՋՕԸ-երը` 148.0 մլն դրամը կուղղեն այդ նպատակով, 59.0 մլն դրամի չափով կնվազեցնեն իրենց պարտքը «Ջրառ» ՓԲԸ-ի հանդեպ, իսկ վերջինս էլ` այդ չափով կվճարի իր հարկային պարտավորությունները,

. 737.0 մլն դրամ գումարը կուղղվի գարնան նախապատրաստական աշխատանքների իրականացման համար` ՋՕԸ-երը` 463 մլն դրամը կուղղեն այդ նպատակով, 274.0 մլն դրամի չափով կնվազեցնեն իրենց պարտքը «Ջրառ» ՓԲԸ-ի հանդեպ, իսկ վերջինս էլ` այդ գումարով կիրականացնի գարնան նախապատրաստական աշխատանքները:
